
ᖃᐅᔨᓴᖕᓂᖕᒧᑦ ᑐᓴᖅᑎᑦᑎᒋᐊᕈᑎ ᑐᒃᓯᕋᐅᑎᓪᓗ, ᓯᑎᐱᕆ 20, 2017 

ᖃᐅᓱᐃᑦᑑᑉ ᐆᒪᔪᖕᓂᐊᖅᑎᒃᑯᑦ ᑲᑎᒪᕕᐊᓂᑦ 19:00-21:30 

ᑲᑎᒪᖃᑎᖃᖕᓂᖅ ᐊᐃᕕᖅ ᐆᒪᔪᕐᓂᐊᖅᑎᒃᑯᑦ 

 

ᐃᓚᐅᔪᑦ: ᕝᓕᑉ ᒪᓂᖅ ᐃᓐᓇᐅᓂᕐᓴᖅ (ᐃᒃᓯᕙᐅᑕᖅ), ᔪᐊᑕᒥ ᐊᒪᕈᐊᓕᒃ, ᐹᑎ ᐊᕿᐊᑦᑐᓱᒃ, ᓴᐃᒪᓐ ᐃᓪᓚᐅᖅ, ᑳᓐᑕᐃᔅ ᐃᓪᓚᐅᖅ, 

ᑎᓚᐅᓚ ᒪᓂᖅ (ᐆᒪᔪᖕᓂᐊᖅᑎᒃᑯᑦ ᐊᐅᓚᑦᑎᔨᐊ), ᑕᐱᓴ ᒪᓕᓐ (ᓄᓇᕗᑦ ᒐᕙᒪᒃᑯᖏᑦ − ᐆᒪᔪᓕᕆᔨ), ᒫᑦ ᕝᕆᑦᓚᓐᓗ (ᓄᓇᕗᑦ 

ᒐᕙᒪᒃᑯᖏᑦ−ᐆᒪᔪᓕᕆᔨᒻᒪᕆᒃ). 

 

ᑲᑎᒪᔪᑐᖃᐅᓕᖅᑎᓪᓗᒋᑦ ᑕᑯᓐᓈᖅᑎᑦᑎᔾᔪᑎ ᐊᔪᓕᓚᐅᖕᒪᑦ ᐃᓚᖏᓪᓗ ᖃᕆᑕᐅᔭᒃᑰᖅᑕᐅᓕᖅᖢᑎᒃ, ᐊᑲᐃᓪᓕᐅᕈᑕᐅᓕᖅᖢᓂ 

ᑐᓴᐅᒪᖃᑎᒌᖕᓂᖕᓂᑦ ᐅᖃᖃᑎᒌᖕᓂᖕᓂᓪᓗ. 

 

ᒫᑦ ᖃᐅᔨᔭᐅᖅᓚᐅᖅᖢᓂ; ᒫᑦ ᐅᓂᒃᑳᓚᐅᖅᑐᖅ ᖃᐅᔨᓴᕈᑎᕕᓂᖕᓂᑦ ᐅᓪᓗᒥᒧᑦ ᐱᓕᕆᐊᒃᓴᐅᓛᖅᑐᓪᓗ ᐅᖃᐅᓯᒃᓴᖏᓐᓂᑦ; ᕝᓕᑉ 

ᑐᓵᔨᐅᖏᓐᓇᖅᖢᓂ ᑲᑎᒪᑎᓪᓗᒋᑦ.  

 

 

ᑕᓪᓗᕈᑎᒥᑦ ᖃᐅᔨᓴᕈᑎᒥᑦ, 2016 – ᒫᑦ ᓄᓇᙳᐊᒥᑦ ᑕᑯᓐᓈᖅᑎᑦᑎᓚᐅᖅᑐᖅ ᖃᓄᖅ ᖃᐅᔨᓴᖕᓂᕆᓚᐅᖅᑕᖏᑦ 

ᐱᓕᕆᓪᓗᐊᑕᓚᐅᖕᓂᖏᓐᓂᑦ ᕿᓂᖅᓴᖅᖢᑎᒃ ᖁᙱᐊᕐᕕᐅᑦᑎᐊᖕᓇᓛᒥᑦ ᑐᒃᑐᓂᑦ ᐅᒥᖕᒪᖕᓂᓪᓗ. ᓄᓇᙳᐊᖅ 

ᑕᑯᓐᓈᖅᑕᐅᓚᐅᖅᐳᖅ ᓇᒦᓐᓂᓕᒫᖏᑦ ᑐᒃᑐᐃᑦ ᐅᒥᖕᒪᐃᓪᓗ ᑐᒥᖏᓪᓗ ᑕᑯᑎᑦᑎᓇᓱᒃᖢᑎᒃ ᓇᒧᙵᐅᕙᖕᒪᖔᖏᓐᓂᑦ. 

ᐅᖃᐅᓯᐅᓚᐅᖕᒥᔪᖅ ᑐᒃᑐᓯᐊᖅᓯᒪᔪᖃᙱᒃᑲᓗᐊᖅᖢᓂ ᑕᓪᓗᕈᑎᒥ ᐊᐅᓱᐃᑦᑑᑉ ᐊᑭᐊᓂᑦ, ᑭᖑᓪᓕᖅᐹᒥᑦ ᐅᓂᒃᑳᓕᐊᒥᑦ 

ᐅᖃᖅᓯᒪᓚᐅᖅᑐᖅ ᐊᐅᓱᐃᑑᑉ ᐆᒪᔪᖕᓂᐊᖅᑎᒃᑯᖏᑦ ᑐᒃᑐᓯᐊᖅᓯᒪᓂᕋᓕᖅᖢᑎᒃ ᖃᖓᑦᑎᐊᓵᖅ. ᕿᓂᕐᓴᓚᐅᖅᑐᑦ ᐃᑲᕐᕋᓄᑦ 

ᖃᖓᑕᓪᓗᑎᒃ ᓇᐃᓴᐃᓪᓗᑎᒃ 14−ᓂᒃ ᖃᑯᖅᑕᓂᑦ ᑐᒃᑐᓂᑦ (ᓇᓚᐅᑦᑖᖑᙱᑦᑐᖅ). ᐅᐱᒋᔭᐅᔪᖅ, ᖃᐅᔨᓴᖕᓂᐅᓚᐅᖅᓯᒪᔪᒃᑯᑦ 

2008−ᒥᑦ, ᑐᒃᑐᐃ ᖃᔅᓰᓐᓈᕐᔫᖏᓐᓇᕐᓯᒪᔪᑦ. ᐃᓚᖓᒍᓪᓕ, ᐊᒥᓱᕈᖅᓯᒪᒻᒪᕆᒃᑐᑦ ᐅᒥᖕᒪᐃᑦ ᓯᕗᓪᓕᖕᓂᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

2008−ᒥᑦ, 2016−ᒥᓪᓗ ᐊᒥᓲᓂᖃᕋᓱᒋᔭᐅᓪᓗᑎᑦ 1,963 (+343 SE) ᐅᒥᖕᒪᑦ (ᐅᐃᒍᐊᕈᓯᖅ 1). ᖃᓄᐃᓕᐅᕈᑕᐅᖁᔭᐅᓚᐅᖅᑐᑦ 

ᐅᓂᒃᑳᒥᑦ ᐅᖃᐅᓯᐅᓚᐅᖅᑐᑦ, ᑕᐃᑲᓂᓗ ᐅᒥᖕᒪᒃᑕᐅᓇᓱᒍᓐᓇᖅᑐᑦ ᐊᒥᓱᕈᕆᐊᖅᑕᐅᓯᒪᓕᖅᖢᑎᒃ 100−ᓂᑦ 

ᐅᖃᖃᑎᖃᖅᑳᓚᐅᖅᓯᒪᓪᓗᑎᒃ ᐆᒪᔪᖕᓂᐊᖅᑎᒃᑯᓐᓂᑦ.. 

 

ᐅᖃᐅᓯᒃᓴᑦ – ᓴᐃᒪᓐ ᐅᖃᓚᐅᖅᑐᖅ ᐅᒥᖕᒪᐃᑦ ᐊᑕᐅᓯᑦᑕᐃᓐᓇᖕᒦᑉᐸᖕᒪᑕ, ᑐᒃᑐᐃᓪᓗ ᐅᒥᖕᒪᐃᓪᓗ ᑲᑎᙵᔪᓐᓇᙱᒻᒪᑕ. ᑐᒃᑐᐃᑦ 

ᐅᒥᖕᒪᖕᓂᑦ ᒪᒪᕐᓴᙱᒻᒪᑕ. ᖃᐅᔨᔪᒪᓪᓗᓂᓗ ᖃᓄᐃᒻᒪᑦ ᐊᖑᓇᓱᒐᒃᓴᖃᖕᒪᖔᖓᓐᓂᑦ ᐅᒥᖕᒪᓂᑦ ᑐᒃᑐᓂᑦ 

ᕿᒫᑎᑦᑎᓯᒪᑐᐃᓐᓇᖅᐸᒃᑎᓪᓗᒋᑦ. ᔪᐊᑕᒥ ᐊᐱᖅᑯᑎᖃᓚᐅᖅᑐᖅ ᖃᓄᐃᓕᖓᓕᖕᒪᖔᖏᓐᓂᑦ ᐊᓇᕐᓂᑦ ᖃᐅᔨᓴᖅᑐᑦ. ᒫᑦ ᑭᐅᓪᓗᓂ 

ᑕᒪᓐᓇ ᐅᐊᑦᑎᐊᕈᒃᑲᓐᓂᖅ ᐅᖃᐅᓯᐅᓂᐊᖕᓂᖓᓂ. ᑕᐱᓴ ᑐᒃᑐᓂᑦ ᑕᑯᔭᐅᓯᒪᓂᕋᐃᓚᐅᖅᑐᖅ ᓂᒋᖅᐸᓯᐊᓂ ᑕᓪᓗᕈᑎᐅᑉ. ᐹᑎ 

ᐅᖃᕆᓪᓗᓂ ᑖᒃᑯᐊ ᐅᒥᖕᒪᐃᑦ ᒪᕐᕈᓕᕿᒦᑦᑐᑦ ᖃᓄᐃᙱᓐᓂᕋᖅᖢᓂᒋᑦ. ᓴᐃᒪᓐ ᐅᖃᓚᐅᖅᑐᖅ ᓂᐅᕕᐊᒃᓴᖃᖃᑦᑕᕈᒪᖕᒪᑕ 

ᐅᒥᖕᒪᓂᑦ ᐊᓯᖏᓐᓄᑦ ᓄᓇᓕᖕᓄᑦ. ᒫᑦ ᑭᐅᓪᓗᓂ ᐱᔪᓐᓇᖕᒪᑕ ᓂᐅᕕᐊᒃᓴᖃᖃᑦᑕᕈᒪᒃᐸᑕ. ᔪᐊᑕᒥ ᐊᐱᕆᓪᓗᓂ ᐊᐳᑦ 

ᑭᖑᕙᓯᒃᖢᓂ ᒪᙳᓚᐅᖕᒪᑦ ᑐᖁᕋᖅᑐᖃᕋᔭᖕᒪᖔᑦ? ᒫᑦ ᑭᐅᓪᓗᓂ ᐄᖑᑐᐃᓐᓇᕆᐊᓕᒃ ᑭᓯᐊᓂ ᓇᓗᓪᓗᓂ. ᓴᐃᒪᓐ ᑐᓴᕈᒪᔪᖅ 

ᑭᒡᓕᖃᖅᑎᑕᐅᓂᐊᖕᒪᖔᖏᑦ ᑐᒃᑐᓐᓇᓱᖕᓃᑦ ᐊᖑᓇᓱᒃᑐᓕᒫᓪᓗ ᐊᔪᖅᑎᑕᐅᓗᑎᒃ, ᓲᕐᓗ ᐊᒪᖅᑯᑦ. 

 

 

ᓘᕼᐄᑦ ᕿᑭᖅᑕᒥᑦ ᖃᐅᔨᓴᕈᑎᕕᓃᑦ, 2016 −ᒫᑦ ᓄᓇᙳᐊᒥᑦ ᑕᑯᓐᓈᖅᑎᑦᑎᓚᐅᖅᑐᖅ ᖃᖓᑕᓲᒃᑰᖅᑕᐅᓚᐅᖅᑐᓂᑦ ᑐᒃᑐᐃᓪᓗ 

ᑕᑯᔭᓕᒫᑦ ᕿᑭᖅᑕᒥᑦ (ᐃᓂᖓᒍᑦ ᓯᓚᑖᒍᓪᓗ). ᑐᒃᑐᐃ 140−ᓇᓱᒋᔭᐅᓚᐅᖅᑐᑦ (+ SE33) ᖃᑯᖅᑕᑦ, ᐅᒥᖕᒪᖃᕋᓂ 

ᐊᒪᖅᑯᓂᒡᓘᓐᓃᑦ ᖃᐅᔨᓴᖅᑎᓪᓗᒋᑦ (ᐊᒪᖅᑯᑦ ᑐᒥᓯᐊᖅᑕᐅᓯᒪᒐᓗᐊᖅᖢᑎᑦ ᐊᐅᔭᐅᓚᐅᖅᑐᖅ). ᑐᒃᑐᐃᑦ ᐊᒥᓲᔪᓐᓃᖅᐹᓪᓕᖅᓯᒪᔪᑦ 

ᒫᓂᐸᓗᒃ 205−672 (95% CI) 2007−ᒥᑦ ᖃᐅᔨᓴᖅᑕᕕᓂᖕᓂᑦ (ᐅᐃᒍᐊᕈᓯᖅ 1). ᐊᐅᓚᑦᑎᔨᒃᑯᑦ ᖃᓄᐃᓕᐅᖅᑕᐅᖁᓚᐅᖅᑕᖏᑦ 

ᐅᓂᒃᑳᒥᑦ ᐊᓯᔾᔩᖁᔨᓚᐅᙱᑦᑐᑦ ᑐᒃᑐᐃᑦ ᐊᐅᓚᑕᐅᓂᖏᓐᓂᑦ, ᐊᐱᕆᓪᓗᑎᒡᓗ ᖃᓄᖅ ᐃᓱᒪᒋᔭᐅᖕᒪᖔᑦ ᐃᓚᓕᐅᔾᔭᐅᓗᓂ ᓘᕼᐄᑦ 

ᑖᒃᑯᓄᖓ ᑐᒃᑐᓯᐅᕐᕕᖕᓄᑦ ᖃᐅᔨᓴᓕᕌᖓᒥᒃ? 

 

 

ᐅᖃᐅᓯᒃᓴᑦ – ᓴᐃᒪᓐ ᐅᖃᓚᐅᖅᑐᖅ ᒪᐃᒃ ᕘᖑᓴᓐ ᖃᐅᔨᓴᖅᑎᓪᓗᒍ ᐅᒃᐱᕈᓱᒃᐸᓚᐅᙱᑦᑐᖅ ᓄᓇᓕᖕᓂᑦ ᐅᖃᐅᔾᔭᐅᒐᓗᐊᕌᖓᒥ 

ᑐᒃᑐᐃᑦ ᕿᑭᖅᑕᓄᐊᑲᑕᒃᐸᖕᓂᖏᓐᓂᑦ, ᐅᒃᐱᕈᓱᓕᑕᐃᓐᓇᓚᐅᖅᑐᖅ ᑐᒥᓂᒃ ᑕᑯᒐᒥ ᐃᒻᒥᓂᒃ.  

 

 

ᕿᙵᐃᓚᖅ, ᑰᒐᓇᔫᑉ ᖃᐅᔨᓴᖅᑕᐅᓂᕕᓂᐊ, 2016 - ᒫᑦ ᓄᓇᙳᐊᒥᑦ ᐊᔪᕆᖅᓲᔾᔨᓚᐅᖅᑐᖅ ᐃᓂᖃᐅᖅᑐᓂᑦ, ᐅᒥᖕᒪᑦ 

ᐃᓂᖏᓐᓂᑦ (ᐃᓂᖏᓐᓂᑦ ᓯᓚᑖᓂᓪᓗ) ᐊᒥᓲᓂᖏᑦᑕᓗ ᓇᓚᐅᑦᑖᖅᑕᐅᓯᒪᓂᖏᓐᓂᑦ ᒫᓂ 3052 (+440) ᐅᒥᖕᒪᑦ, ᓇᑉᐸᖏᑦ 

ᕿᙵᐃᓚᒦᖦᖢᑎᒃ ᓇᑉᐸᖏᓪᓗ ᑰᒐᓇᔪᖕᒥᑦ. ᑐᒃᑐᓯᔪᖃᓚᐅᙱᑦᑐᖅ ᖃᐅᔨᓴᖅᑎᓪᓗᒋᑦ, ᑭᓯᐊᓂᓕ ᐊᖑᓇᓱᒃᑏᑦ 

ᑐᒃᑐᓯᓂᕋᓚᐅᖅᓯᒪᔪᑦ ᖃᐅᔨᓴᖅᑐᖃᖅᑎᓪᓗᒍ. ᐊᒥᓲᔪᓐᓃᖅᐸᓪᓕᐊᒐᓗᐊᖅᑎᓪᓗᒋᑦ ᐅᒥᖕᒪᐃᑦ, ᐊᑐᓕᖅᑎᑦᑎᓂᖅ ᐱᔭᐅᔪᓐᓇᖅᑐᓂᑦ 

ᐊᑐᕆᐊᑐᙱᑦᑐᑦ ᐲᓐᓇᖃᑦᑕᖕᓂᐊᕐᓗᓂ ᐅᒥᖕᒪᓂᑦ MX-06−ᒦᑦᑐᓂᑦ, ᐊᖑᓇᓱᒃᑕᐅᓗᐊᖅᐸᒐᑎᒃ. ᐊᖑᓇᓱᒃᑕᐅᔪᓐᓇᖅᑐᓂᑦ 



ᐱᑕᖃᙱᒃᑲᓗᐊᖅᑎᓪᓗᒍ, ᐅᓂᒃᑳᓄᐊᖃᓯᐅᑎᓂᖏᑦ ᐱᒻᒪᕆᐅᓂᐊᖅᑐᑦ. ᑐᒃᑐᓯᔪᖃᓚᐅᙱᓐᓂᖓᓄᑦ, ᑐᒃᑐᓕᐊᕋᓱᖁᔨᓚᐅᙱᑦᑐᑦ, 

ᐊᖑᓇᓱᖕᓂᖅ ᐱᔾᔪᑕᐅᓗᐊᙱᒃᑲᓗᐊᖅᖢᓂ (ᐅᐃᒍᐊᕈᓯᖅ 1). 

 

ᐅᖃᐅᓯᒃᓴᑦ – ᓴᐃᒪᓐ ᐅᖃᓚᐅᖅᑐᖅ ᑖᒃᑯᐊ ᑐᒃᑐᐃᑦ ᐅᑎᖅᑕᖅᐸᖕᓂᖏᓐᓂᑦ ᕿᙵᐃᓚᖕᒧᑦ ᐅᐱᕐᖔᒃᑯᑦ ᐊᐅᔭᒃᑯᓪᓗ ᐅᑎᒧᓪᓗ 

ᑰᒐᓇᔪᖕᒧᑦ ᐅᑭᐅᒃᑯᑦ. ᐅᖃᒃᑲᓐᓂᕆᓪᓗᓂ ᑕᑯᓚᐅᖕᓂᖕᒥᓂᒃ ᓄᓇᒥᐅᑕᓂᑦ ᑐᒃᑐᓂᑦ ᕿᖓᐃᓚᒥᑦ ᐊᕐᕌᒍᒐᓴᐅᓕᖅᑐᓂᑦ 

ᑐᒥᒐᓴᖕᓂᓪᓗ ᐊᐅᔭᒃᑯᑦ ᓯᐅᖅᑲᓂᑦ. ᔪᐊᑕᒥ ᐅᖃᕆᓪᓗᓂ ᓴᐃᒪᓐᒥᑦ ᐃᓚᐅᓚᐅᖕᓂᖓᓂ ᐹᒃᐸᐃᒥᑦ 2011−ᒥᑦ ᑐᒃᑐᐃᓪᓗ 

ᓇᐃᓯᔪᓐᓇᖕᓂᖏᓐᓂᑦ ᓂᕿᓂᑦ ᐅᖓᓯᒃᑐᓂᑦ ᒪᓕᒍᓐᓇᖅᖢᓂᔾᔪᒃᓗ. ᕝᓕᑉ ᐅᖃᖅᖢᓂ ᑐᒃᑐᐃᑦ ᓅᑉᐸᖕᓂᖏᓐᓂᑦ ᐱᕈᖅᑐᑦ 

ᐱᕈᒃᑲᓐᓂᖁᓪᓗᒋᑦ. ᓴᐃᒪᓐ ᐊᒃᑲᖃᕋᒥ ᐃᖃᓗᒃᑑᑦᑎᐊᓂᑦ ᐅᖃᖅᓯᒪᓪᓗᓂᓗ ᑐᒃᑐᐃᒡᒎᖅ ᐅᐊᖕᓇᖓᓄᐊᖅᐸᓪᓕᐊᓕᖕᒥᔪᑦ. ᐹᑎ 

ᐊᐱᕆᓪᓗᓂ ᖃᓄᐃᒻᒪ ᐊᖑᓇᓱᒃᑎᓂᑦ ᑐᒃᑐᓯᐊᕐᕕᐊᔪᐃᑦ ᑎᑎᕋᖅᓯᒪᙱᒻᒪᖔᖏᑦ ᓄᓇᙳᐊᒥᑦ. ᒫᑦ ᑭᐅᔪᓐᓇᓚᐅᙱᑦᑐᖅ 

ᐊᐱᖅᑯᒻᒧᑦ ᐊᐅᓚᑦᑎᔨᓄᐊᕈᑎᓛᖅᐸᐃ ᑕᒪᓐᓇ ᐃᓚᓕᐅᔾᔭᐅᓯᒪᔭᕆᐊᖃᖕᒪᖔᑦ ᓯᕗᓂᑦᑎᓐᓂᑦ. 

 

 

ᑭᒃᑯᓐᓂᙶᖕᓂᖏᓐᓄᑦ ᑐᓴᖅᑎᑦᑎᒋᐊᒃᑲᓐᓂᕈᑎ, 2016 - ᒫᑦ ᓄᓇᙳᐊᒥᑦ ᑕᑯᓐᓈᖅᑎᑦᑎᓚᐅᖅᑐᖅ ᐊᕕᒃᑐᖅᓯᒪᓂᖏᑦ 

ᐊᔾᔨᒌᙱᑦᑑᑎᑦ ᑐᒃᑐᐃᑦ, ᓄᓇᙳᐊᕐᒥᓪᓗ ᓴᖅᑭᔮᖅᑎᑦᑎᔪᒥᑦ ᐱᖃᓗᔭᐅᑉ ᐊᖏᓂᖓᓂᑦ. ᓄᓇᙳᐊᓂᑦ ᑕᑯᑎᑦᑎᓪᓗᓂ 

ᐊᕕᒃᑐᖅᓯᒪᓂᕐᓴᐅᓪᓗᑎᒃ ᖁᑦᑎᒃᑐᒥᑦ ᕿᑭᖅᑕᑦ, ᖃᓄᕐᓗ ᐊᔾᔨᒌᙱᑦᑑᑎᑦ ᐃᓕᖓᓲᖑᖕᒪᖔᖏᑦ ᖃᑯᒃᑐᑦ ᓇᑭᙶᖅᓯᒪᓂᖏ 

ᐅᑭᐅᖃᖅᖢᑎᒃ ~96,000-185,000. ᐃᓄᖃᙱᑦᑐᒦᓚᐅᖅᓯᒪᓪᓗᑎᒡᓗ ᑭᓯᐊᓂ ᐊᕐᕌᒍᑦ ~8,000 ᐊᓂᒍᖅᓯᒪᓕᖅᑎᓪᓗᒋᑦ 

(ᐅᐃᒍᐊᕈᓯᖅ 1). 

ᐅᖃᐅᓯᒃᓴᑦ − ᐊᑐᙱᑦᑐᑦ 

ᖁᑦᑎᒃᑐᒥᑦ ᐊᒪᖅᑯᓄᑦ ᑐᓴᖅᑎᑦᑎᒋᐊᒃᑲᓐᓂᕈᑎᑦ, 2017 − ᒪᓐᓇ ᐅᖃᐅᓯᐅᔪᖅ ᐋᖅᑭᒃᓱᖅᑕᐅᓚᐅᖅᑐᖅ ᒧᐊᖓᓐ ᐋᓐᑐᓴᓐᒧᑦ 

ᓴᖅᑭᑕᐅᓪᓗᓂᓗ ᒫᑦᒧᑦ.  ᒫᑦ ᐅᖃᓚᐅᖅᑐᖅ ᐅᐱᕐᖔᒥᑦ 2017−ᒥᑦ ᑕᒪᖕᒥᒃ ᑎᓴᒪᑦ ᖁᖓᓯᕈᐃᑦ ᐊᒪᕈᖕᓃᓚᐅᖅᑐᑦ 

ᓴᖅᑭᔮᓚᐅᙱᑦᑐᑦ. ᐊᔾᔨᒌᙱᑦᑑᑎᓂᑦ ᐱᔾᔪᑎᖃᖅᖢᑎᑦ, ᐃᓚᖓ ᐲᖅᖢᓂ, ᐃᓚᖓ ᐊᔪᖅᖢᓂ ᐲᖅᑕᐅᓪᓗᓂᓗ ᖃᐅᔨᓴᖅᑎᒧᑦ 

ᐊᐅᔭᖓᓂᑦ 2017−ᒥᑦ ᐊᒻᒪᓗᑦᑕᐅᖅ ᒪᕐᕉᒃ ᐱᑕᖃᕋᑎᒃ ᐊᒪᕈᐃᓪᓗ ᑕᑯᔭᐅᓚᐅᕋᑎᒃ. ᐊᐅᓚᓂᕆᕙᒃᑕᖏᑦ, ᐆᒪᔪᕐᕕᒋᕙᒃᑕᖏᑦ, 

ᑎᓯᖏᑦ ᑖᒃᑯᐊᒡᓗ ᒪᕐᕉᒃ ᓄᑖᒃ ᖁᖓᓯᕉᒃ ᐃᓕᔭᐅᓚᐅᖅᐴᒃ ᐅᖃᐅᓯᐅᓚᐅᖕᒥᔫᒃ, ᐃᓕᓯᒃᑲᓐᓂᓛᕈᒪᓪᓗᑎᒃ ᐊᕐᕌᒍᑉᐸᑦ (ᐅᐃᒍᐊᕈᓯᖅ 

1). 

ᐅᖃᐅᓯᒃᓴᑦ − ᐊᑐᙱᑦᑐᑦ 

ᐊᐅᓱᐃᑦᑑᑉ ᕿᑭᖅᑖᓗᐊᑕ ᕿᑎᖅᐸᓯᐊᓂ ᖃᐅᔨᓴᖕᓂᖕᒧᑦ ᑐᓴᖅᑎᑦᑎᒋᐊᒃᑲᓐᓂᕈᑎ, 2017 - ᒫᑦ ᓄᓇᙳᐊᓂᑦ ᑕᑯᑎᑦᑎᓚᐅᖅᑐᖅ 

ᐃᓂᒋᔭᐅᔪᓂᑦ, ᖃᖓᑕᕝᕕᐅᓚᐅᖅᑐᓂᑦ, ᑐᒃᑐᖃᕐᕕᐅᔪᓂᒡᓗ ᑕᑯᔭᕕᓂᖕᓂᑦ (14), ᐅᒥᖕᒪᑦ (2163), ᑐᒦᓪᓗ. ᐅᒥᖕᒪᐃᑦ 

ᒫᓃᖃᑦᑕᓚᐅᖅᑐᑦ 1-43. ᐱᐊᓂᒃᑕᐅᓇᓱᒃᑐᑦ ᓱᓕ ᓇᒃᓯᐅᔾᔭᐅᓛᖅᖢᑎᒡᓗ ᐆᒪᔪᖕᓂᐊᖅᑎᒃᑯᓐᓄᑦ ᐅᓂᒃᑳᑦ ᐱᐊᓂᒃᑕᐅᑐᐊᖅᐸᑎ 

(ᐅᐃᒍᐊᕈᓯᖅ 1). 

ᐅᖃᐅᓯᒃᓴᑦ − ᐊᑐᙱᑦᑐᑦ 

ᖃᐅᔨᓴᖕᓂᐅᒃᑲᓐᓂᓛᖅᑐᑦ − ᒫᑦ ᑕᑯᑎᑦᑎᓚᐅᖅᑐᖅ ᓄᓇᙳᐊᒥᑦ ᐊᐅᓱᐃᑦᑑᑦ ᕿᑭᖅᑕᖓᑕ ᐅᐊᖕᓇᖓᓂ ᓇᐹᖅᑐᓕᖕᒥᓪᓗ 

ᖃᐅᔨᓴᖕᓂᐅᓛᖅᑐᓂᑦ ᑭᖑᓪᓕᖕᒥᑦ. ᐊᐅᓱᐃᑦᑑᑦ ᕿᑭᖅᑕᖓᑕ ᐅᐊᖕᓇᖓᓂ ᖃᐅᔨᓴᓛᖅᑐᒃᓴᐅᔪᑦ ᒫᑦᓯ/ᐊᐃᕆᓕ 2018, 

ᓇᐹᖅᑐᓕᖕᒥᓪᓗ ᒫᓐ ᒫᑦᓯ/ᐊᐃᕆᓕ 2019−ᒥᑦ; ᑭᓯᐊᓂᓕ ᒫᓐᓇ ᐋᖅᑭᓪᓚᕆᐊᓂᒃᓯᒪᙱᑦᑐᑦ. ᖃᐅᔨᓴᖅᐸᑕ ᐊᐅᓱᐃᑑᑉ 

ᕿᑭᖅᑕᖓᑕ ᐅᐊᖕᓇᖓᓂ 2018−ᒥᑦ ᖁᓕᒥᒎᓕᒃᑯᑦ (ᐃᑲᕐᕋᓄᑦ 83−ᓄᑦ) ᐃᓴᖅᑯᓕᖕᒥᓪᓗ (ᐃᑲᕐᕋᓄᑦ 43-ᓄᑦ) ᖃᐅᔨᓴᓕᖅᐸᑕ. 

ᖃᐅᔨᓴᖕᓃᑦ ᐋᖅᑭᐅᒪᓂᖏᓪᓗ ᐅᖃᐅᓯᐅᓚᐅᖅᑐᑦ, ᐃᓚᐅᔪᖃᕆᐊᖃᖅᐸᖕᓂᖏᓐᓂᓪᓗ ᓄᓇᓕᖕᒥᐅᓂᑦ 3-5−ᓂᑦ ᖃᐅᔨᓴᓕᖅᐸᑕ 

ᐊᐅᓱᐃᑦᑐᒥᑦ ᖃᐅᓱᐃᑦᑐᒥᓪᓘᓐᓃᑦ. ᓇᐹᖅᑐᓕᖕᒥᑦ ᖃᐅᔨᓴᖕᓂᐅᓛᖅᑐᒧᑦ, ᖁᓕᒥᒎᓕᒃᑰᖅᑕᐅᓛᖅᑐᖅ (ᐃᑲᕐᕋᓄᑦ 70−ᓄᑦ) 

ᓄᓇᓕᖕᓂᖔᖅᑐᓂᒡᓗ ᖃᐅᔨᓴᖅᑎᖃᕐᓗᑎᒃ 1−2-ᓂᑦ (ᐅᐃᒍᐊᕈᓯᖅ 1). 

ᐅᖃᐅᓯᒃᓴᑦ – ᓴᐃᒪᓐ ᐅᖃᓚᐅᖅᑐᖅ ᐱᐅᙱᓐᓂᖓᓂ ᑐᒃᑐᓂᑦ ᒪᓕᒃᓴᕆᐊᒃᓴᖅ ᐳᕙᖏᑦ ᖄᕈᓐᓇᖕᒪᑕ.  ᒫᑦ ᐅᖃᑦᑎᐊᓚᐅᖅᑐᖅ 

ᑖᒃᑯᐊ ᑐᒃᑐᐃᑦ ᖃᖓᑕᓲᒃᑯᑦ ᖁᓚᐅᑕᐅᓇᔭᖅᑐᑦ ᒪᓕᒃᑕᐅᙱᓪᓗᑎᒃ. 

 

ᐊᖑᓇᓱᒃᑕᐅᕙᒃᑐᓂᑦ ᐅᓂᒃᑳᓯᐅᖕᓂᖅ − ᒫᑦ ᐅᖃᐅᓯᖃᓚᐅᖅᐳᖅ ᐊᖑᓇᓱᒃᑕᐅᕙᒃᑐᓂᑦ ᐅᓂᒃᑳᓕᐅᖃᑦᑕᖕᓂᖅ ᐱᒻᒪᕆᐅᓂᖓᓄᑦ 

ᐊᐅᓚᑦᑎᔨᐅᔪᓄᑦ ᐋᖅᑭᒃᓱᐃᓂᐊᕐᓗᑎᒃ ᑖᒃᑯᐊᓗ ᐊᖑᓇᓱᒐᒃᓴᑦ ᐋᖅᑭᒃᓯᒪᑎᓪᓗᒋᑦᑕᐅᖅ ᐱᒻᒪᕆᐊᓘᓂᖓᓂ; ᑭᓯᐊᓂ, 

ᐊᖑᓇᓱᒐᒃᓴᖅᑕᖃᙱᑉᐸᑦ ᐱᒻᒪᕆᐅᔪᖅ ᓱᓕ ᐊᖑᑕᓂᑦ ᑎᑎᕋᖃᑦᑕᕆᐊᖃᖕᓂᖓᓂᑦ − ᑕᒪᖕᒥᒃ ᐊᑑᑎᓕᒻᒪᕇᒃ ᐊᐅᓚᑦᑎᓂᖕᒧᑦ 

ᐆᒪᔪᖕᓂᑦ ᐊᑑᑎᖃᖅᖢᓂᓗ ᐋᖅᑭᒃᓱᐃᑎᓪᓗᒋᑦ ᐱᔭᐅᔭᕆᐊᓕᖕᓂᑦ ᐊᐅᓱᐃᑦᑐᒥᐅᓄᑦ ᒪᓕᒃᖢᒋᑦ ᓄᓇᕗᒻᒥᑦ ᐊᖏᕈᑎᓂᑦ. 



ᐅᖃᐅᓯᒃᓴᑦ – ᐆᒪᔪᖕᓂᐊᖅᑎᒃᑯᑦ ᐃᑲᔪᖅᑐᐃᙱᑦᑐᑦ ᐊᖑᑕᐅᕙᒃᑐᓂᑦ ᐅᓂᒃᑳᓯᐅᖕᓂᖕᓂᑦ. 

 

ᑲᑎᒪᓂᖅ ᐅᒃᑯᐊᖅᑕᐅᓂᖓ − ᒫᑦ ᓄᓇᙳᐊᒥᑦ ᑕᑯᑎᑦᑎᓪᓗᓂ ᐅᒥᖕᒪᐃᑦ ᑐᒃᑐᐃᓪᓗ ᐃᓂᒋᕙᒃᑕᓕᒫᖏᓐᓂᑦ ᖃᐅᔨᓴᕈᑎᕕᓂᑎᒍᑦ 

ᑐᓴᕈᒪᓪᓗᓂᓗ ᐊᖏᕈᑕᐅᙱᑦᑐᓂᑦ ᐊᓯᔾᔨᖅᑕᓂᑦ ᑭᖑᓪᓕᒥᓂᖕᒥᓂ ᖃᐅᔨᓴᕈᑎᕕᓂᖕᒥᑦ (ᐅᐃᒍᐊᕈᓯᖅ 1). ᒫᑦ ᖁᔭᓕᓪᓗᓂ 

ᑲᑎᒪᔨᓄᑦ ᑲᑎᒪᔭᖅᑐᕐᓂᖏᓐᓄᑦ ᖃᐅᔨᒪᔭᒥᓂᒡᓗ ᑐᓴᖅᑎᑦᑎᓂᖏᓐᓂᑦ ᓂᕆᐅᒃᖢᓂᓗᒎᖅ ᐱᓕᕆᖃᑎᖃᕆᐊᒃᓴᖅ ᐊᕐᕌᒍᓂᑦ 

ᐊᒡᒋᖅᑐᓂᑦ. 

 


